
ALKATEARI

Talde Popularraren bozeramaile Borja Corominas Fisasek, Udalbatzaren Organo Araudiaren
98. artikuluaren babesean, KONTROL MOZIO hau aurkezten du, Pertsonentzako Zerbitzuen

Batzordean merkataritzari buruz egindako interpelazioaren ondorioz.

JUSTIFIKAZIOA

Tokiko merkataritza eta ostalaritza dira Donostiako jarduera ekonomiko, sozial eta
turistikoaren ardatz nagusietako bat. Sektore horiek lanpostuak sortzen dituzte, auzoak

dinamizatzen dituzte eta hiriari berezko izaera ematen diote.

Egitura ekonomiko horren atal handi bat mikroenpresak eta autonomo sozietarioak dira:
askotan, langile bat edo bi dituzte, marjina txikia dute jarduteko orduan, eta testuinguru

ekonomikoaren aldaketen oso eraginpean daude.

Azken urte hauetan, sektore horiek testuinguru bereziki zaila bizi dute, faktore hauek direla-

eta:

- Energia- eta hornidura-kostuen igoera.
- Administrazio- eta erregulazio-kargak handitzea.
- Gero eta zerga-presio handiagoa tokiko esparruan.

- Kontsumo-ohituren aldaketa eta plataforma handien lehia.

Egoera horri gehitu behar zaio nazioarteko testuingurua, non gatazka geopolitikoen
ondoriozko ziurgabetasuna nagusi den; bereziki, egun Ekialde Hurbilean dagoen
ezegonkortasuna, ondorio garrantzitsuak izan baititzake tokiko ekonomian, bereziki

Donostian, turismoarekiko mendekotasun handia duela kontuan hartuta.

Turismo-fluxuek agian behera egiteak, hegakortasun ekonomikoak eta konfiantzak ere behera
egiteak zuzeneko eragina izan dezakete merkatari eta ostalarien jardueran, eta horrek

arriskuan jar dezake negozio txiki askoren bideragarritasuna.

Testuinguru horretan, administrazio publikoek neurriak hartu behar dituzte, beharrezkoak ez
diren kargak murrizteko, jarduera ekonomikoa errazteko eta tokiko ekoizpen-sarearen

erresilientzia indartzen laguntzeko.

Udalak, herritarrengandik hurbilen dagoen administrazioa den aldetik, tresna eraginkorrak
ditu administrazio-sinplifikazioan, udal-tasen berrikuspenean eta laguntza ekonomikoko

programen sustapenean jarduteko.

Era berean, indarrean dagoen lege-esparruaren barruan, mikroenpresentzako laguntza-lerro
espezifikoak antola daitezke, bai kontratazioa sustatzeko, bai jarduerari lotutako kostu finkoak

partzialki arintzeko, eta, horrela, enpresa horien jasangarritasunari laguntzeko.

Hori dela eta, hauxe da gure

KONTROL MOZIOA

Horiek horrela, hauxe da gure KONTROL MOZIOA:
1.- Donostiako Udalbatzak Gobernu Taldeari eskatzen dio administrazioa sinplifikatzeko
plan integral bat bultza dezala, merkatari eta ostalarientzat, non neurri hauek ezartzen

dituen:
- Beharrezkoak ez diren izapideak berrikustea eta ezabatzea.
- Prozedurak bateratzea, leihatila bakar eraginkor baten bidez.
- Lizentziak eta baimenak emateko epeak murriztea.

- Digitalizazio arina, eskuragarria eta erabiltzaileari bideratua bultzatzea.

2.- Donostiako Udalbatzak Gobernu Taldeari eskatzen dio txosten tekniko bat egin dezala,
sektoreari eragiten dioten karga burokratiko nagusiak identifikatzeko, eta txosten

horretan hobekuntza-proposamen zehatzak egin ditzala.

3.- Donostiako Udalbatzak Gobernu Taldeari eskatzen dio Udalaren eskumen-esparruan,
udal-tasak eta -zergak murriztu edo horietan hobariak ezartzeko aukerak azter ditzala,

arreta berezia jarrita honako hauetan:

- Terrazengatiko tasak.
- Jarduera-lizentziak.

- Jarduera ekonomikoen gaineko zerga (JEZ).

4.- Donostiako Udalbatzak Gobernu Taldeari eskatzen dio azter dezala aldi baterako
laguntza-neurri fiskalak ezartzeko aukera, ziurgabetasun ekonomikoko testuinguruei

edo turismo-jardueraren balizko murrizketei aurre egiteko.

5.- Donostiako Udalbatzak Gobernu Taldeari eskatzen dio tamaina txikiko saltoki eta
ostalaritza-establezimenduei zuzendutako kontrataziorako laguntza-lerro espezifiko bat
diseinatu eta ezar dezala, bost langile baino gutxiago dituztenei lehentasuna emanez,
horren bidez, enplegu egonkorra sustatzeko eta tokiko jarduera ekonomikoa

indartzeko.

6.- Donostiako Udalbatzak Gobernu Taldeari eskatzen dio merkataritzako eta ostalaritzako
mikroenpresei (gehienez ere bi langile dituztenei) laguntzeko programa bat ezar dezala,
jardueraren kostu finkoak zati batean konpentsatzeko laguntza ekonomikoak jasoko
dituena, Gizarte Segurantzak kudeatutako autonomoen erregimenerako kotizaziotik

eratorritakoak barne, bereziki honako kasu hauetan:

- Aurreko ekitaldiarekin alderatuta, zergen ondoren emaitza ekonomikoa murriztu

bada.

- Jarduerari eta enpleguari eusten badiote.

7.- Donostiako Udalbatzak Gobernu Taldeari eskatzen dio laguntza horiek
legezkotasunaren, segurtasun juridikoaren, gardentasunaren eta lehiaren printzipioen
arabera egituratuko direla berma dezala, betiere administrazio bakoitzaren eskumen-

esparrua errespetatuz.

8.- Donostiako Udalbatzak Gobernu Taldeari eskatzen dio merkatarien eta ostalaritzaren
elkarteekin elkarrizketa-kanal iraunkor bat sor dezala, arazoak identifikatzeko,

hartutako neurrien eragina ebaluatzeko eta etengabeko hobekuntzak proposatzeko.

9.- Donostiako Udalbatzak Gobernu Taldeari eskatzen dio, etorkizunean, udal-ordenantzak

eta -erregulazioak egitean, tokiko eragin ekonomikoaren irizpideak txerta ditzala.

Donostia, 2026ko martxoaren 18an

Borja Corominas Fisas

Alderdi Popularraren udal taldearen bozeramailea

